
МОНГОЛ УЛСЫН ИХ ХУРЛЫН 2019 ОНЫ ЭЭЛЖИТ БУС ЧУУЛГАНЫ
ТӨРИЙН БАЙГУУЛАЛТЫН БАЙНГЫН ХОРООНЫ 7 ДУГААР САРЫН
18-НЫ ӨДӨР /ПҮРЭВ ГАРАГ/-ИЙН ХУРАЛДААНЫ ТОВЬЁГ

	№
	Баримтын агуулга
	Хуудас

	1.

	ажлын хэсэг байгуулах тухай” Улсын Их Хурлын тогтоолын төсөл

	3-4


Монгол Улсын Их Хурлын 2019 оны ээлжит  бус чуулганы
Төрийн байгуулалтын байнгын хорооны 7 дугаар сарын
18-ны өдөр /Пүрэв гараг/-ийн хуралдааны

товч тэмдэглэл

Төрийн байгуулалтын байнгын хорооны дарга С.Бямбацогт ирц, хэлэлцэх асуудлыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 15 цаг 17 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: О.Баасанхүү, Б.Наранхүү, О.Содбилэг, Д.Хаянхярваа;


Тасалсан: Н.Амарзаяа, Б.Жавхлан, Ж.Мөнхбат, Д.Сумъяабазар, Д.Эрдэнэбат.

Нэг.“Ажлын хэсэг байгуулах тухай” Улсын Их Хурлын тогтоолын төсөл
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх А.Солонго, референт Б.Золбоо нар байлцав.

Тогтоолын төслийг Байнгын хорооны дарга С.Бямбацогт танилцуулав.

Тогтоолын төсөлтэй холбогдуулан Улсын Их Хурлын гишүүдээс асуулт санал гараагүй болно.
С.Бямбацогт: 1.“Ажлын хэсэг байгуулах тухай” Улсын Их Хурлын тогтоолын төслийг дэмжье гэсэн томьёоллоор санал хураалт явуулъя. 

Зөвшөөрсөн:                         8
Татгалзсан:                           2
Бүгд:                                     10
80.0 хувийн саналаар дэмжигдлээ.
“Ажлын хэсэг байгуулах тухай” Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанд оруулж, батлуулах нь зүйтэй гэсэн томьёоллоор санал хураалт явуулъя. 

Зөвшөөрсөн:                         8
Татгалзсан:                           2
Бүгд:                                     10
80.0 хувийн саналаар дэмжигдлээ.
Ажлын хэсгийн ахлагчаар Монгол Улсын Ерөнхийлөгч Х.Баттулга, гишүүдэд Монгол Улсын Ерөнхий сайд У.Хүрэлсүх, ажлын хэсгийн нарийн бичгийн дарга, Төрийн байгуулалтын байнгын хорооны  дарга, Улсын Их Хурлын гишүүн  С.Бямбацогт, Улсын Их Хурал дахь  Монгол  Ардын намын бүлгийн  дарга, Улсын Их Хурлын гишүүн Д.Тогтохсүрэн, Улсын Их Хурал дахь Ардчилсан намын бүлгийн дарга, Улсын Их Хурлын гишүүн Д.Эрдэнэбат, Монгол Улсын Шадар сайд, Улсын Их Хурлын гишүүн Ө.Энхтүвшин, Хууль зүй, дотоод хэргийн сайд, Улсын Их Хурлын гишүүн Ц.Нямдорж, Улсын Их Хурлын гишүүн С.Эрдэнэ, Улсын Их Хурлын гишүүн Л.Болд нар орж ажиллахаар тогтов.

Байнгын хорооноос гарах санал, дүгнэлтийг Байнгын хорооны дарга С.Бямбацогт Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 4 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 15 цаг 21 минутад өндөрлөв.

 Тэмдэглэлтэй танилцсан:

 ТӨРИЙН БАЙГУУЛАЛТЫН БАЙНГЫН 

 ХОРООНЫ ДАРГА




      С.БЯМБАЦОГТ

 Тэмдэглэл хөтөлсөн:

 ПРОТОКОЛЫН АЛБАНЫ 

 ШИНЖЭЭЧ




                  П.МЯДАГМАА
МОНГОЛ УЛСЫН ИХ ХУРЛЫН 2019 ОНЫ ЭЭЛЖИТ БУС ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 7 ДУГААР САРЫН 18-НЫ ӨДӨР /ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


С.Бямбацогт: Байнгын хорооны эрхэм гишүүдийнхээ энэ өдрийн амгаланг айлтгая. Байнгын хорооны хуралдааны ирц бүрдсэн байгаа тул Байнгын хороон хуралдаанаа эхлүүлье. 


Өнөөдрийн Байнгын хорооны хуралдаанаар Ажлын хэсэг байгуулах тухай нэг асуудлыг хэлэлцэнэ. Хэлэлцэх асуудалтай холбоотой саналтай гишүүд байна уу? Алга байна. хэлэлцэх асуудлаа баталъя. 


Ажлын хэсэг байгуулах тухай Улсын Их Хурлын тогтоолын төслийг та бүхэнд танилцуулъя. 

Монгол Улсын Их Хурлын тогтоол, Ажлын хэсэг байгуулах тухай. Монгол Улсын Үндсэн хуульд нэмэлт, өөрчлөлт оруулах журмын тухай хуулийн 5 дугаар зүйлийн 5.1 дэх хэсэг Монгол Улсын Их Хурлын тухай хуулийн 43 дугаар зүйлийн 43.1 дэх хэсгийг үндэслэн Монгол Улсын Их Хурлаас тогтоох нь.


1.Монгол Улсын Ерөнхийлөгчөөс 2019 оны 7 дугаар сарын 16-ны өдөр  Улсын Их Хуралд өргөн мэдүүлсэн Монгол Улсын Үндсэн хуульд оруулах нэмэлт, өөрчлөлтийн төсөл, саналыг Улсын Их Хурлаар хэлэлцэгдэж байгаа  Улсын Их Хурлын гишүүн Д.Лүндээжанцан нарын 62 гишүүнээс өргөн мэдүүлсэн төсөлтэй уялдуулах, асуудлыг зөвшилцөх  үүрэг бүхий ажлын хэсгийг дараах бүрэлдэхүүнтэй байгуулсугай. 

Ажлын хэсгийн дарга Баттулга Монгол улсын Ерөнхийлөгч зөвшилцсөнөөр , ажлын хэсгийн орлогч дарга Хүрэлсүх Монгол  Улсын Ерөнхий сайд зөвшилцсөнөөр, Нарийн бичгийн дарга Бямбацогт Улсын Их Хурлын гишүүн, Төрийн байгуулалтын байнгын хорооны  дарга, гишүүд Тогтохсүрэн Улсын Их Хурлын гишүүн, Улсын Их Хурал дахь  Монгол  Ардын намын бүлгийн  дарга, Эрдэнэбат Улсын Их Хурлын гишүүн, Улсын Их Хурал дахь Ардчилсан намын зөвлөлийн дарга, Энхтүвшин Улсын Их Хурлын гишүүн, Монгол Улсын Шадар сайд, Нямдорж Улсын Их Хурлын гишүүн, Хууль зүй, дотоод хэргийн сайд, Эрдэнэ Улсын Их Хурлын  гишүүн, Болд Улсын Их Хурлын гишүүн.

2.Монгол Улсын Үндсэн хуульд оруулах нэмэлт, өөрчлөлтийн төслийг хоёр дахь хэлэлцүүлэгт бэлтгэх хугацаанд зөвшилцлийг хангаж ажиллахыг ажлын хэсэгт даалгасугай. 

3.Энэ тогтоолыг баталсан өдрөөс нь эхлэн дагаж мөрдсүгэй. Гэсэн ийм тогтоолын төслийг та бүхэнд танилцуулж байна. 

Тогтоолын төсөлтэй холбогдуулж асуух асуулттай гишүүд байвал нэрсээ өгнө үү. 

Алга байна. Тогтоолын төсөлтэй холбогдуулж үг хэлэх гишүүд байна уу? Алга байна. 

Ажлын хэсэг байгуулах тухай тогтоолын төслийг дэмжье гэсэн саналын томьёоллоор санал хураалтыг явуулъя. 

Санал хураалт. 

Хуралдаанд 10 гишүүн оролцсоноос 8 гишүүн буюу 80 хувийн саналаар энэ санал дэмжигдэж байна. Тогтоолын төсөл дэмжигдлээ. Тогтоолын төслийг батлагдсанд тооцъё. 

Одоо тогтоолын төслийг эцсийн хуралдаанд оруулах нь зүйтэй гэсэн томьёоллоор санал хураалт явуулъя. Санал хураалт. 

10 гишүүн оролцсоноос 8 гишүүн буюу 80 хувийн саналаар энэ санал дэмжигдлээ. 

Чуулганы нэгдсэн хуралдаанд Байнгын хорооны дарга танилцуулъя. 

Бямбацогт танилцуулна. Өнөөдрийн Байнгын хорооны хэлэлцэх асуудал дууслаа. 

Хуралдаанд идэвхтэй оролцсон гишүүддээ баярлалаа. 

Хуралдаан хаасныг мэдэгдье.

Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

